四年級上學期五言律詩
	編號 
	作    者 
	詩         名 
	內                                                                     容

	1 
	王    勃 
	杜少府之任蜀州 
	城闕輔三秦，風煙望五津。與君離別意，同是宦遊人。 

海內存知己，天涯若比鄰。無為在歧路，兒女共沾巾。

	2 
	王    維 
	山居秋暝 
	空山新雨後，天氣晚來秋。明月松間照，清泉石上流。 

竹喧歸浣女，蓮動下漁舟。隨意春芳歇，王孫自可留。

	3 
	孟浩然 
	過故人莊 
	故人具雞黍，邀我至田家。綠樹村邊合，青山郭外斜。 

開軒面場圃，把酒話桑麻。待到重陽日，還來就菊花。

	4 
	王    維 
	終南別業 
	中歲頗好道，晚家南山陲。興來每獨往，勝事空自知。 

行到水窮處，坐看雲起時。偶然值林叟，談笑無還期。

	5 
	白居易 
	草 
	離離原上草，一歲一枯榮。野火燒不盡，春風吹又生。 

遠芳侵古道，晴翠接荒城。又送王孫去，萋萋滿別情。

	6 
	李    白 
	贈孟浩然 
	吾愛孟夫子，風流天下聞。紅顏棄軒冕，白首臥松雲。 

醉月頻中聖，迷花不事君。高山安可仰，徒此挹清芬。

	7 
	李    白 
	送友人 
	青山橫北郭，白水繞東城。此地一為別，孤蓬萬里征。
浮雲遊子意，落日故人情。揮手自茲去，蕭蕭班馬鳴。

	8 
	杜    甫 
	旅夜書懷 
	細草微風岸，危檣獨夜舟。星垂平野闊，月湧大江流。 

名豈文章著，官應老病休。飄飄何所似，天地一沙鷗。

	9 
	杜    甫 
	春望 
	國破山河在，城春草木深。感時花濺淚，恨別鳥驚心。 

烽火連三月，家書抵萬金。白頭搔更短，渾欲不勝簪。


四年級下學期五七言律詩

	編號 
	作    者 
	詩         名 
	內                                                                       容

	1 
	崔顥
	長干曲 
	君家何處住，妾住在橫塘。
停船暫借問，或恐是同鄉。 

家臨九江水，來去九江側。
同是長干人，生小不相識。

	2 
	李    白 
	登金陵鳳凰臺 
	鳳凰臺上鳳凰遊，鳳去臺空江自流。
吳宮花草埋幽徑，晉代衣冠成古丘。 

三山半落青天外，二水中分白鷺洲。
總為浮雲能蔽日，長安不見使人愁。

	3 
	李頎 
	送魏萬之京 
	朝聞遊子唱離歌，昨夜微霜初度河。
鴻雁不堪愁裡聽，雲山況是客中過。 

關城曙色催寒近，御苑砧聲向晚多。
莫是長安行樂處，空令歲月易蹉跎。

	4 
	李白 
	渡荊門送別 
	渡遠荊門外，來從楚國遊。
山隨平野盡，江入大荒流。 

月下飛天鏡，雲生結海樓。
仍憐故鄉水，萬里送行舟。

	5 
	李商隱 
	無題 
	相見時難別亦難，東風無力百花殘。
春蠶到死絲方盡，蠟炬成灰淚始乾。 

曉鏡但愁雲鬢改，夜吟應覺月光寒。
蓬萊此去無多路，青鳥殷勤為探看。

	6 
	杜    甫
	客至 
	舍南舍北皆春水，但見群鷗日日來。
花徑不曾緣客掃，蓬門今始為君開。 

盤飧市遠無兼味，樽酒家貧只舊醅。
肯與鄰翁相對飲？隔籬呼取盡餘杯。

	7 
	李紳 
	古風
	春種一粒粟，秋收萬顆子。
四海無閑田，農夫猶餓死。

鋤禾日當午，汗滴禾下土。
誰知盤中飧，粒粒皆辛苦。

	8 
	杜    甫
	聞官軍收河南河北 
	劍外忽傳收薊北，初聞涕淚滿衣裳。
卻看妻子愁何在，漫卷詩書喜欲狂。 

白日放歌須縱酒，青春作伴好還鄉。
即從巴峽穿巫峽，便下襄陽向洛陽。

	9 
	崔    顥 
	黃鶴樓 
	昔人已乘黃鶴去，此地空餘黃鶴樓。
黃鶴一去不復返，白雲千載空悠悠。 

晴川歷歷漢陽樹，芳草萋萋鸚鵡洲。
日暮鄉關何處是，煙波江上使人愁。


